
内容概要

　　唐会要一百卷，宋王溥撰。
溥字齐物，并州祁人。
汉干佑中，登进士第一。
周广顺初，拜端明殿学士。
恭帝嗣位，官右仆射。
人宋仍故官，进司空，同平章事，监修国史，加太子太师，封祁国公，卒谧康定。
事迹具宋史本传。
初，唐苏冕尝次高祖至德宗九朝之事，为会要四十卷。
宣宗大中七年，又诏杨绍复等次德宗以来事，为续会要四十卷，以崔铉监修。
段公路北户录所称会要，即冕等之书也。
惟宣宗以后记载尚缺，溥因复采宣宗至唐末事续之，为新编唐会要一百卷。
建隆二年正月奏御，诏藏史馆。
书凡分目五百十有四，于唐代沿革损益之制，极其详核。
官号内有识量、忠谏、举贤、委任、崇奖诸绦，亦颇载事迹。
其细琐典故，不能概以定目者，则别为杂录，附于各条之后。
又间载苏冕驳议，义例该备，有裨考证。
今仅传钞本，脱误颇多。
八卷题曰郊议，而所载乃南唐事；九卷题曰杂郊议，而所载乃唐初奏疏，皆与目录不相应；七卷、十
卷亦多错人他文。
盖原书残缺，而后人妄摭窜入，以盈卷帙。
又一别本，所阙四卷亦同，而有补亡四卷，采摭诸书所载唐事，依原目编类，虽未必合溥之旧本，而
弘纲细目，约略粗具，犹可以见其大凡。
今据以录入，仍各注“补”字于标目之下，以示区别焉。

作者简介

